
«Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» ՀՀ կառավարության որոշման նախագծի վերաբերյալ


2025թ կառավարության որոշման համեմատ նախագծում կատարվել են հիմնականում հետևյալ փոփոխությունները.
1) ՀՀ կառավարության 2025 թվականի դեկտեմբերի 4-ի «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշմամբ պայմանավորված նախագծում չի ներառվել վերաբաշխումների և պահուստային ֆոնդից հատկացումների կարգավորող առանձին հավելվածը, իսկ ԿԳՄՍ նախարարության մի շարք ծրագրերի գործող կարգավորումները տեղափոխվել են տեքստային մաս.
2) Առողջապահության համընդհանուր ապահովագրության համակարգի ներդրմամբ պայմանավորված նախագծում ավելացվել է դրույթ, որի համաձայն՝ յուրաքանչյուր ամսվա վերջին օրվա դրությամբ ապահովագրավճարի չափով ճշտվում են եկամուտների և ծախսերի պլաները.
3) ԱԳ նախարարության գծով ավելացվել է միջազգային կազմակերպությունների անդամավճարների վերաբերյալ հավելված և դրա գծով տարեկան հաշվետվություն ներկայացնելու պահանջ.
4) Առողջապահական կազմակերպությունների կառուցում, վերակառուցում միջոցառման բյուջետային հատկացումների ստորադաս կարգադրիչի լիազորությունները վերապահվում են Հայաստանի տարածքային զարգացման հիմնադրամին.
5) Քաղաքացիական կացության ակտերի գրանցման ծառայության մասով ենթակայության փոփոխություն է տեղի ունեցել համայնքային ենթակայությունից տեղափոխվել է ՀՀ արդարադատության նախարարության ներքո՝ պայմանավորված օրենսդրական փոփոխություններով.
6) Նախատեսվել է դրույթ համապատասխան որի ՀՀ առողջապահության նախարարությունը վարկային համաձայնագրերի շրջանակում Ասիական զարգացման բանկի հետ «Առողջապահության որակի բարելավման ծրագիր» և Վերակառուցման և զարգացման միջազգային բանկի հետ «Համընդհանուր առողջապահական ծածկույթի ծրագրի իրականացում» վարկային համաձայնագրերի շրջանակում ապահովում է նշված ծրագրերի արդյունքահեն ցուցանիշների (ՄԿՑ/DLI) իրականացումը, կազմակերպում է դրանց վերաբերյալ հաշվետվությունների պատրաստումն ու անկախ վերիֆիկացումը և վերիֆիկացված փաստաթղթերը ներկայացնում է ՀՀ ֆինանսների նախարարություն։ ՀՀ ֆինանսների նախարարությունը նշված փաստաթղթերի հիման վրա ներկայացնում է վարկային միջոցների մասհանման հայտերը և իրականացնում է բյուջեի կատարման հաշվարկները։
ՀՀ 2026թ հաստատված պետական բյուջում ֆինանսական ցուցանիշներում կատարվեն են  հետևյալ փոփոխությունները՝	
· Եկամուտները և ծախսերը ավելացել են 7.6 մլն դրամով, Եվրասիական զարգացման բանկի աջակցությամբ իրականացվող տեխնիկական աջակցության դրամաշնորհային ծրագրի գծով:
· Պայմանական պարտավորությունների ֆինանսավորման նպատակով նախագծով նախատեսվել է առանձին միջոցառում 700 մլն դրամի չափով:

